
Sous yo ak Kalite Lwa yo
LEKTI #1
Non: ________________________

Dat: _________________________


SS.7.CG.3.10 Eksplikasyon pou Kritè Referans 1: Elèv yo pral eksplike kòman kòd lwa istorik yo te enfliyanse Etazini.







Kòd Hammurabi a se te yon kòd règ ekri nan sosyete ansyèn Babilòn lan ki date nan 1772 anvan Jezi Kri. Kòd Hammurabi a te genyen 282 lwa ladan. Yo te bay yon pinisyon presi pou chak krim, tou depan de pozisyon sosyal yon moun. Lwa sa yo te kreye lòd epi yo te gide moun nan lavi yo chak jou. Lòt sosyete yo, tankou Etazini, te itilize Kòd Hammurabi a kòm egzanp pou yo elabore lwa pa yo.

Magna Carta a se te yon dokiman gouvènman ki te limite pouvwa wa Angletè a. Se te yon gwoup nòb Anglè yo ki te ekri l an 1215 epi li te pwoteje dwa klas noblès la (ki te klas sosyal ki te pi wo an Angletè). Byen pita, kolon Ameriken yo te panse yo ta dwe gen menm dwa ak nonm Anglè yo. Yo te ekri kèk nan dwa yo ki nan Magna Carta a nan Konstitisyon Etazini an ak nan Deklarasyon Dwa yo. Yon egzanp se kloz pwosè jan lalwa prevwa ki nan Senkyèm Amandman an.



Kòd Hammurabi - se te yon kòd règ ekri ki te gide sosyete ansyèn Babilòn lan; li date nan 1772 anvan Jezi Kri.
pwosè jan lalwa prevwa - dwa a pou moun yo akize pou krim yo genyen lwa ki trete yo nan fason ekitab, pou yo pa ka pèdi lavi yo oswa libète yo san yo pa pwoteje dwa legal yo
Magna Carta - oswa gran deklarasyon an, se yon dokiman gouvènman ki te limite pouvwa wa Angletè a ak pwoteje dwa klas noblès la; se nòb Anglè yo ki te ekri l an 1215

